
Abraham, Isak oen Jakop kah Pathen 
 

(Friday - Evening Session) 

Message Six 

 

Bethel kah Mang 
Teeham caciim.  .Gen, 28:10-22; Jhn, 1:51 

 

I. Jakop kah mang he Pathen kawltung kah mang, Bethel kah mang, Pathen Im kah mang 

la awm tih (Gen,28:10-22), hetah tihin Thlangboel la awm tih (1Tim, 3:15), Pathen oen 

Bawipa kah atuek thlaangthli dungzan awmpoena huen Jerusalem khawthai ah soepbir la 

awm ai (Awl, 21:3, 22). 

A. Pathen ah mang pakhat awm tih, te mang tetah Bawipa kamthlahna soepbirna la aka sa 

khawpui la aka awm Jerusalem khawthai te dang hamla ni. He sakna tah Pathen lawng 

thlaang khuiah, thlaang te Pathen khuiah sakna la awm – Pathen kah sakna tah Pathen-

thlaang la aka awm Pathen he thlaang kah awmna im (Saam,90:1; 91:1,9) oen thlaang he 

Pathen kah awmna im (Isa,66:1-2; 57:15; Jhn, 14:20, 23; 15:5; Awl, 21:3, 22) la awm. 

B. Mami kah mang tah Pathen kamthlahna soepbir sak la aka awm Jerusalem khawthai la 

cooeng ham ni – athan, 9-10. 

C. Mang kah alawng a im tah te dawngah aka coeng thai nawh thaihu khat khat te mami teng 

apoulipna la awm – cf, Luk, 1:37; 18:27; Job, 42:2-3; Saam, 126:1; Jer,32:27. 

1. Muithlaben huhdoenna rooek he mang pakhat la awm. Muithlaben huhtawngna rooek he 

mang la ni a awm. 

2. Vanben huhdoenna akum ngai he khawdeng mingnathli dawngah, thlaanghing thaihuhli 

kalawng booek la awm tih, Pathen thaihu dawngah mami lawng n’ueppang u vengthli 

ah koe koe avan pha – cf, Gen,28:10-12. 

3. Mami muithlaben hingna kah lahmacuek mang tah mami kah thlawnna la awm. 

Thlangboelk hui n’phana he mang pakhat la awm. Thlangboel kah atak bisaina te 

n’mingciimna he khaw mang pakhat la awm. 

4. Muithlaben mang rooek kah alungkir tah thlaak la aka awm Khrih he vandawng te diklai 

la avan khuen tih, diklai te vandawng la aka tuhpha sakkung la awm – Jhn, 1:51.  

II. Genesis 28 dawngah Jakop kah mang he Genesis cabu apum boeih dawngah awlpui koek 

cadoelh la awm tih, Pathen kah phawngna dawngah awlpui koek awllung la awm. 

A. Bethel kah vanben thlaak cooengna dawngah Khrih he Bawipa kah tlang la aka awm oen 

mui thawleng la aka awm tuek la aka awmthli rangoen diklai ah Im dang ham Pathen 

kawngaih metih awmna oen tuhkai tih mami teng awl avant hui tih, tetila Bawipa lawng 

vadawng (Pathen) te diklai (thlaanghing) tengla avan khuen tih, diklai (thlaanghing) te 

vandawng (Pathen) teng la thooek haih sak la awm tih, pahih te dungzan khuipuer pakhat la 

awm sak ham ni – Jhn,1:51; Gen,28:10-12. 

B. Jakop kah mang akawnglam dawngah lungtou (athan, 11, 18, 22), tung (athan,18), Pathen 

kah Im (athan, 17, 19, 22, oen situ (athan, 18) thli he aka tuengkoer cadoelhthli la awm tih, 

te angthli tah baibul cabu te thut la aka awm kungsut akungmawngthli la awm. 

1. Lungtou he Pathen kah sakna, Bawipa kah muithlben Im hamla lungdang, saw sangkoek 

lungtou oen akil lungtou la aka awm Khrih te huhsakna la awm – Isa, 28:16; Zak,4:7; 

Cel, 4:10-12. 

2. Tetah mui aka thawleng thlaang te huhsakna la awm tih, ahih tah Pathen im sak ham la 

hawpai koei la awm ham mui aka thawleng cooengna la aka awm Khrih rangoen 



 

tuhtawm thooek haihkung la awm tih (Gen,2:12; Matt, 16:18; Jhn, 1:42; 1Kor, 3:12; 

1Pit,2:5; Awl, 21:11, 18-20), tetah tihin Thlangboel la awm tih (1Tim, 3:15), Pathen oen 

Bawipa kah atuek thlaangthli kah dungzan awmpoena la aka awm Jerusalem khawthai 

ah soepbir poen ai (Awl, 21:3, 22; Jhn,14:23). 

3. Jakop lawng lutou te lu tloeng ham ahawna tih, tetah Bawipa te mami lawng khueiben 

huhtawngna kalawng patoeng mami kah cooengna khuiah aka tuhtawm Khrih kah 

Pathenben cooengna tah mami kah duemna (ngaihkhuekna khaw thum) hamla lu tloeng 

la awm tite, mami khuiben aka khangmai bawmcemna la awm tite huhsakna la awm – 

cf, Matt, 11:28. 

4. Jakop tah a mang kalawng ahinghang coengah lu atloengna lungtou te tung la apai sak 

tih, tetah mami lawng n’huhtawng, mami khuiah khuen la aka awm, duemna la aka awm 

Khrih he Pathen kah sakna, Pathen kah Im hamla hawpaina oen bawmcemna la awm tite 

huhsakna la awm – cf, 1Seng, 7:17, 21; Gal, 2:9; Awl,3:12. 

5. Hukhueng ah Jakop tah thumkhat Pathen lawng thlaang tengah avanpha nakah soepbirna 

la aka awm Muithla kah huhsakna la situi (Exo,30:23-30; Luk,4:18) te lungtou sawah 

asuuep tih, te tah mui aka thawleng thlaang he thumkhat Pathen oen pumkhat la awm 

tih, Bawipa atueng sakna te huhsak nala awm. 

6. Te lungtou tah Bethel la aka awm Pathen kah Im la va cooeng (Gen, 28:18, 19, 22). 

a. Pathen kah Im he Pathen oen Bawipa kah atuek thlaaangthli tloep paitloep awmna 

huen (Jhn, 14:2, 23) – Pathen kah awmna la aka awm thlaang (Isa, 66:1-2; 1Kor,3:16; 

Efe, 2;22; Heb, 3:6; Awl, 21:3) oen thlaang kah awmna huen la aka awm Pathen 

(Saam, 90:1; 91:1; Jhn,15:5; Awl, 21:22) la awm. 

b. Te dawngah Pathen kah Im he Pathen oen thlaang pakhat la aka thooek haih 

tuhtawmna la awm. Pathen kah Im dawngah Pathen tah amah oen mah te thlaanghing 

cooengna dawng tueng sak tih, Pathen oen thlaang pahih bawk he tloep paitloep oen 

dungzan toe ngaikhuekna oen duemna te adang la awm – Saam,132:13-14.   

7. Tihin Thlangboel hingna dawngah mami tah Bethel kah asoengna dawngah, vanben 

thlaak, lungtou, tung, Pathen kah Im oen situithli aka awm Jakop kah mang soepi+birna 

dawngah n’awm u. He thaihu tah dungzan Bethel, Pathen kah dungzan Im la aka awm 

Jerusalem khaw thai ah soepbir la awm poen ai – 1Tim, 3:15; Awl, 21:3, 22. 

8. Pathen kah Im he Pathen oen thlaang pakhat la thooek haihna, thooekna oen beroepna 

oen tuhtawm nala awm – Jhn 14:23; 1Jhn, 4:15-16; cf, Cel, 17:24. 

III. “Amang vengah diklai dawng kalawng vandawng toela thlaak dawngah Pathen kah vaan 

celtuihthli aka lui hang oen aka rum thuk te a huh” (Gen, 28:12). “Awltak ka van thui, 

vaan aka awng u te na huh vetih, thlaang capa sawah Pathen kah vaan celtuihthli aka lui 

hang oen aka rum thuk ten a huh u ai” (Jhn, 1:51). 

A. Thlaak he Jakop amang kah alungkir la awm. He mang hetah Khrih kah phawngna la awm, 

metitiah Khrih he Jakop lawng ahauh thlaak kah asoengna la awm dawng ah ni. 

B. Thlaang capa la Khrih lawng Bawipa kah thlaanghing cooengna dawngah vaan (Pathen) te 

diklai (thlaang) teng la avan khuen tih, diklai te vaandawng oen pakhat la aka tuhtawm sak 

diklai dawng aka pai thlaak la awm – cf, 14:6. 

1. Thlaanghing cooengna kalawng patoeng Bawipa alawna rangoen Bawipa Jesu lawng 

Pathen te thlaang khui avan khuen nala awm – 1:14. 

2. Aduekna oen thawhkoepna kalawng patoeng Bawipa acehna rangoen Bawipa Jesu lawng 

thlaang te Pathen khuila akhuen – a4:6, 20. 

C. Tihin Pathen kah awmna huen la aka awm (Efe, 2:22) mami kah cuun thai la aka awm 

muithla he vaanben thlaak la Khrih lawng diklai sawah aka pai sak kungsut la awm 

(Gen,28:12; 2Tim,4:22). Te dawngah mami kah muithla ah n’mel u veng rooek ah thlaak la 

Khrih lawng Pathen te mami teng, mami te Pathen tengla khuenna te n’huhtawng nala awm. 

1. “Te dawngah, miamanauthli, Jesu thi rangoen huen ciimkoek ah kuun thaina te n’khueh 

u poen dawngah” - Heb, 10:19. 

a. Tihin huen ciimkoek he Bawipa Jesu awmna huen vaandawng ah awm (9:12, 24). Te 

atah mami he diklai sawah khaw n’sak u lii vengah huen ciimkoek khuiah metih 

n’kuuna u thai ai? 

b. Thuh la awmna tah mami kah muithla la awm tih, tete Heb, 4:12 ah thuinuet la awm. 

Vaandawng ah aka awm Khrih pateng khaw tahe mami kah muithla dawngah awm 

– 2Tim, 4:22. 

c. Vaandawngben thlaak la (Gen,28:12; Jhn, 1:51) Bawipa lawng mami kah muithla te 

vaan la atuh pha sak tih, vaan te mami kah muithla khui ah avan khuen. Te tila mami 

kah muithla ah n’mel u veng rooek ah mami tah huen ciimkoek khuiah n’kuun nala 

awm. Te huen ah mami lawng Lungvatna ngawlhcoen dawng aka awm Pathen oen 

n’hum u thai la awm. 

2. “Te dawngah reenna n’dang u tih mami kah ngoena dawngah bawmceemna n’huh thaina 

hamla Lungvatna ngawlhcoen benla thin awmna oen ah kuun u lah sih” – Heb,4:16. 

a. Atang tang tah he huen kah thui la aka awm ngawlhcoen he vaandawng ah aka awm 

Pathen ngawlhcoen roe ni (Awl,4:2). Pathen kah ngawlhcoen he khawhi pum boeih 

aka pha saithai aana kah ngawlhcoen la awm (Dan,7:9; Awl,5:1). 

b. Tede oengcathli la aka awm mami tengah tah Lungvatna ngawlhcoen la awm, tete 

huen ciimkoek khui kah roepsakna akhuh (reenna ngawlhcoen) oen huhsak la awm 

(Exo, 25:17, 21). He ngawlhcoen he Pathen oen Tuuca pahih bawk kah ngawlhcoen 

la awm (Awl,22:1). 

c. Mami diklai hank haw n’sak lii vengah vaandawng kah Pethen oen tuuca Khrih kah 

ngawlhcoen ah metih n’lawna thai ai te? Thuh la awmna tah mami kah muithla la 

awm tih, tete Hebrai, 4:12 ah thuinuet la awm. 

d. Vaandawng kah ngawlhcoen dawngah aka ngawl Khrih (Rom, 8:34) he tahe ah mami 

dawngah khawseh awm (athan,10), tetah mami kah thlaanghing muithla dawngah 

awm tih (2Tim,4:22), Pathen kah awmna huen kah ahuen la awm (Efe, 2:22). 

e. Pathen kah Im, Pathen kah awmna huen, vaandawng thawhkaa la aka awm Bethel 

ah Khrih he diklai te vaan la atuhpha tih vaan te diklai la aka van khuen thlaak la 

awm (Gen, 28:12-17; Jhn, 1:51). Tihin mami kah muithla he Pathen kah awmna huen 

la a awm dawngah tetah tahe vaandawng thawhkaa la awm tih, tetah thlaak la aka 

awm Khrih lawng diklai dawng thlaangthli la aka awm mami te vaandawng la 

n’tuhpha sak tih, vaandawng te mami teng avan khuenna huen la awm. 

f. Te tila mami kah muithla ah n’mel veng rooek ah mami tah vaandawng thawhkaa 

kalawng patoeng n’kuun tih, vaanben thlaak la Khrih dawng kalawng patoeng vaan 

kah Lungvatna ngawlhcoen te n’huhtawng u.    

D. He thlaak awmna huen ah awng la aka awm vaandawng, mui aka thawleng thlaanghing, he 

thlaang sawah situi suuepna oen he thlaang oen haih Pathen kah Im saknathli te awm. 

E. Vaandawngben thlaak la aka awm Khrih kalawng aka thoeng thaitak tah Bethel la aka awm 

Khrih kah Takpum, Thlangboel la awm. He thlaak kah asoepbirna tah Jerusalem khawthai 

la awm.  

  

 
 
 
 
 


